
Nyɔnu la nɔ togbe si dzi 
ameha geɖewo nɔ ɣli 
dom le la dzi henɔ 
nudzɔdzɔ baɖa la  
kpɔm.  Via ŋutsu la  
nɔ kukum.  Ŋutsu  
sia dadae nye  
Maria.  Etsi  
tsitre ɖe afi  
si woklã Yesu  
ɖe atitsoga  
ŋu ɖo la.  



Aleke nu siawo katã va 
dzɔe?  Aleke wɔ Yesu ƒe 
agbe dzɔdzɔe la nawu nu  

baɖa alea?  Nu ka tae 
Mawu naɖe mɔ 
 be woaklã Via 
 ɖe atitsoga ŋu 
 wòaku ɖe afi 

 ma?  Ɖe Yesu  
wɔ vodada tso ame si 
wònye la ŋua?  Ɖe 
Mawu do kpo nua? 



Gbeɖe!  Mawu medo kpo 
nu kura o.  Yesu hã mewɔ 
vodada aɖeke o.  Yesu ya 
nya xoxo be ame vɔɖ̃iwo 
awu ye.  Esi Yesu nɔ 
ɖevime gɔ̃ hã la, ŋutsu 
metsitsi aɖe si ŋkɔe nye 
Simeon la na Maria nya 
be ɖevia akpe fu geɖe. 



Do ŋgɔ na Yesu ƒe kuku  
la, nyɔnu aɖe tsɔ ami ʋeʋĩ  
va si ɖe eƒe afɔwo ŋu.  Nusrɔl̃awo  
he nya gblɔ be, “Nyɔnu sia le ga  
dome gblẽm.”  Ke Yesu gblɔ be, “Ewɔe nyuie.   
Ewɔ esia ɖe nye ɖiɖi ta.”  O, nya ga ̃ kae nye esia!  



Le nu siawo megbe la, 
Yuda Iskariɔt si nye 
Yesu ƒe nusrɔl̃awo 
dometɔ ɖeka lɔ̃ be 
yeade Yesu asi na 
Nunɔlagãwo ɖe 
klosalo 30 ta. 



Le Yudatɔwo ƒe ŋutitoto ŋkeke 
nyui la ɖuɣi la, Yesu ɖu nu kple 
eƒe nusrɔl̃awo zi mamletɔ.  Egblɔ 
nya geɖe na wo tso Mawu kple 
eƒe ŋugbedodo siwo wòana ame 
siwo lɔẽ la ŋu.  Ale Yesu tsɔ abolo 
kple wain na wo be woama.  Esiae  
aɖo ŋku edzi na wo be wotsɔ Yesu 

ƒe ŋutilã kple ʋu 
 na be woatsɔ 

 woƒe nu vɔw̃o 
 ake wo. 



Tete Yesu gblɔ na exɔlɔãwo be ame aɖe ade ye asi.  Eye 
ne amea de ye asi la, wo katã woasi.  Ke Petro ya gbe 
nya sia gblɔ be, “Nye ya nyemasi o.”  Yesu gblɔ nɛ bena, 
“Hafi koklo naku atɔ la, agbe nu le gbɔnye zi etɔ̃.”  



Le fiẽ ma me la, Yesu yi 
Getsemane-bɔ me be 
yeado gbe ɖa.  Ke eƒe 
nusrɔl̃a siwo kplɔe ɖo 
la dɔ alɔ̃.  Edo gbe ɖa 
gblɔ be, “O, fofonye, ... 
mègana makpe fu sia o.  
Gake menye nu si  nye 
ŋutɔ melɔ̃ o, ke boŋ nu 
si wò ya nèlɔ̃ la ko. 



Kasia, ameha hlɔd̃ola 
aɖewo ge ɖe abɔ la me.  
Yesu mewɔ avu kpli wo 
o.  Ke Petro tsɔ yi sẽ toe 
na ŋutsu aɖe.  Yesu kɔ 
to lalɛ la ɖo eteƒe na 
ŋutsu la enumake.  Yesu 
nya be Mawu ƒe lɔlɔñu 
wònye be woalé ye. 



Hlɔd̃ola siawo kplɔ Yesu yi nunɔlagã ƒe aƒe mee.   
Esi woyi afi ma la, Yudatɔwo ƒe nunɔlawo gblɔ be ele 

 be woawui.  Petro nɔ 
 subɔlawo gbɔ nɔ dzo 

 ƒum le adzɔge ɖaa 
 henɔ nu siwo nɔ 

 dzɔdzɔm la kpɔm.  



Zi etɔ̃ sɔŋ ame siwo kpɔ Petro la gblɔ nɛ be, “Wò hã ènɔ 
Yesu ŋu!”  Ke le zi etɔ̃ siawo katã me la, Petro gbe nu le  

Yesu gbɔ abe ale si Yesu 
 gblɔe nɛ ene.  Petro ka 

 atam eye wòta nu 
 na ameawo gɔ̃ hã.  



Kasia, koklo ku atɔ. 
Atɔkuku sia le abe Mawu 
ƒe gbe si Petro se la ene.  
Eɖo ŋku Yesu ƒe nyawo 
dzi eye wòfa avi vevie. 



Eve Yuda hã be yede Yesu asi.  
Enya be Yesu mewɔ nu vɔ̃ alo nu 
gbegblẽ aɖeke o.  Etrɔ klosalo 30 
 la yii na nunɔlawo gake 
 wogbe be yewomaxɔe o.  
 Yuda tsɔ ga la ƒu gbe ɖe 
  anyigba eye wòyi  
   ɖade ka ve. 
 



Nunɔlawo kplɔ Yesu va Pilato, 
Romatɔwo ƒe dziɖula gbɔe.  Pilato 
gblɔ be, “Nyemekpɔ agɔdzedze 
aɖeke le ŋutsu sia ŋu o.”  Ke hlɔd̃ola  

siawo nɔ ɣli dom nɔ 
 gbɔgblɔm be, “Tso 

 kufia nɛ!  Tso 
 kufia nɛ!” 



Mlɔeba la, Pilato ɖo to wo 
eye wòtso kufia na Yesu be 
woaklãe ɖe atitsoga ŋu.  
Asrafowo tu kɔ Yesu, tu ta 
ɖe mo nɛ eye woƒoe kple 
atam.  Wowɔ ŋudzakuku 
ɖɔ nɛ eye woklãe ɖe 
atitsoga ŋu be wòaku.  



Yesu nya xoxoxo be yeava ku nenema tsa ̃.  Enya hã  
be yeƒe ku la ana tsɔtsɔke nu vɔ̃ wɔla siwo xɔ ye dzi se la.  
Woklã adzodala eve ɖe Yesu ƒe axa eveawo dzi.  Ɖeka xɔ  

Yesu dzi se eye wòyi ɖe 
 Paradiso la me, ke evelia 

 ya mexɔ edzi se o. 



Esi Yesu se veve gaƒoƒo geɖewo 
la, egblɔ be “Ewu nu” eye 
wòku.  Ewu eƒe dɔ la nu.  
Exɔlɔw̃o kɔe ɖaɖi ɖe  
yɔdo aɖe si me  
womeɖi ame  
aɖeke ɖo kpɔ  
o la me. 



Roma srafowo tre 
yɔdo la nu eye wonɔ 
eŋu dzɔm.  Ame 
aɖeke mate ŋu age 
ɖe yɔdoa me alo  
ado go o. 



Anye nublanuinya ga ̃ aɖe 
ŋutɔ nenye be ŋutinya la 
ɖe wòwu nu ɖe afi sia.  
Ke Mawu wɔ nukunu 
aɖe.  Yesu metsi  
yɔdo la me o!  



Le kɔsiɖaa ƒe ŋkeke gbãtɔa ƒe 
ŋdi me la, Yesu ƒe nusrɔl̃awo 
kpɔe be womli kpe si le  
yɔdoa nu la ɖa.  Esi  
wokpɔ yɔdoa me  
la, Yesu meganɔ  
afi ma o.  



Nyɔnu aɖe nɔ yɔdoa gbɔ nɔ avi 
fam.  Yesu ɖe eɖokui fiae!  Eƒu du 
ɖagblɔe na nusrɔl̃a bubuawo kple 
dzidzɔ be, “YESU LE AGBE!  
ETSI TSITRE TSO AME 
KUKUWO DOME!” 



Kasia, Yesu va nusrɔl̃awo gbɔ eye wòtsɔ  
eƒe abidoawo fia wo.  Nyateƒee, YESU GAGBƆ  

AGBE!  Etsɔ ke Petro be wògbe nu le ye gbɔ.   
Egblɔ na nusrɔl̃awo be woagblɔ ye ŋutinya na  

ame sia ame.  Tete wògatrɔ yi dziƒo,  
afi si wòtso va. 



“Easter” Gbãtɔ 
 

Woakpɔ ŋutinya sia tso Mawu ƒe nya la,  
Biblia me, 

 
le 
 

Mateo 26-28, Luka 22-24,  
Yohanes 13-21 

“Wò nya la klẽ ɖe menye.”  
Psalmowo 119:130 



60 54 

Nuwuwu 



Biblia ŋutinya sia ƒo nu na mí tso míaƒe  
nukunu Mawu si wɔ mí eye wòdi be nànya ye la ŋu. 

 
Mawu nya be míewɔ nu gbegblẽ siwo nye nu vɔw̃o la.  Nu vɔ̃ ƒe 

tohehee nye ku.  Gake Mawu lɔ̃ wò ale gbegbe be wòdɔ via akogo, 
Yesu, bena wòaku ɖe atitsoga ŋu eye woahe to nɛ ɖe wò nu vɔw̃o 

ta.  Ale Yesu va anyigba sia dzi eye wògatrɔ yi dziƒo!  Ne èxɔ Yesu 
dzi se la, ekema biae be wòatsɔ wò nu vɔw̃o ake wò.  Awɔe na wò!  
Ava nɔ mewò fifi laa eye wò hã anɔ anyi kpli tso mavɔmavɔ me.  

 
Ne èxɔe se be esiae nye  

nyateƒea la, ekema gblɔ nya siawo na Mawu: 
Yesu, mexɔe se be Mawue nènye, eye nèva trɔ zu amegbetɔ be 

yeaku ɖe nye nu vɔw̃o ta.  Azɔ la Ègale agbe.  Meɖe kuku ge ɖe 
menye eye nàtsɔ nye nu vɔw̃o akem, ale be agbe yeye nasu anyi 
eye mava nɔ gbɔwò gbe ɖeka tso mavɔmavɔ me.  Kpe ɖe ŋunye  

be maɖo to Wò eye manɔ agbe na wò abe viwò ene.  Amen. 
 

Xlẽ Biblia eye nado gbe ɖa na Mawu gbe sia gbe!  Yohanes 3:16 

